
Саясат 
кұрылымы



"Саясат" ұғымы қоғамның қалыптасуымен, қызметімен, 
құрылысымен байланыста өмір сүрудің айрықща аспектісін 

білдіреді. Адамдардың ассоциативті негізде бірлесіп өмір сүрулері 
ғана қажетті мəнді кезең ретінде саясатты тудырады. Ол 

адамдардың мүддесін түйістіретін жəне қоғам тұтастығын 
сақтайтын қоғамдық өмірдің реттеуші функциясы. Саясаттың 

осы функциясы оған жеткілікті түрде əмбебаптылық сипат 
береді, өйткені саясат адамдардың тіршілік əрекетінің негізгі 
сфераларындағы қоғамның барлық құрылымдық əрекеттерінің 

белсенділігін бақылауға жəне бағыт беруге міндетті. Осы негізде 
саясат əлеуметтік мазмұны бойынша өте кең мағынаға ие.

Қазіргі қоғамдық өмірде "саясат" термині төмендегідей түсінік 
береді: Біріншіден, мемлекеттің қызметін, адамдардың үлкен 
ассоциативті топтарының (əлеуметтік, этникалық, кəсіби, 

жыныстық, жас ерекшеліктік жəне т.б) арасындағы қоғамдық 
қатынастарды реттеудегі мемлекеттік билік органдарының 

қызметін көрсетеді жəне осынау іс-əрекет топ мүдделерін 
ескерумен, олардың ортақ позициясын жасақтау мен 

түйістірумен жəне оны билік құралдарын пайдалану арқылы 
жүзеге асырумен байланысты.



Еуропалық қоғамдастықтың дамуы мен саяси 
ойларының отаны болған ежелгі гректерде саясат 

мемлекет пен қоғам істерін басқаруды білдірді. 
Платонның көзқарасы бойынша, бірігіп өмір сүру, 

адамдар арасындағы теңсіздік (байлық пен 
кедейлік, əр түрлі дəреже мен кəсіптер), өзара 
əрекет алмасудың қажеттілігі жəне осы орайда 
қандай да бір нормалардың сақталу кажеттілігі 

мемлекет пен саясатты, мемлекет пен қоғам 
істерін басқаруға алып келеді. Саяси ойлардың 

негізін салушылар Платон мен Аристотель 
пікірлерінде саясат адамдарды басқару ретінде 
анықталынады. Осыған байланысты олардың 

еңбектерінде мемлекеттік басқарудың 
формаларына талдау жасалынып, оның түрлері 
бөліп көрсетіліп, оларға салыстырмалы талдау 

жүргізіліп, ежелгігректік полистің (қала-
мемлекеттер) саяси өмірінің жəне осы полистің 
азаматтары — ерікті адамдардың мемлекеттік 
басқарудағы саяси іс-əрекеттерінің, барлық негізгі 

аспектілері қарастырылған.



Қорыта айтқанда, саясат адамдардың мінез — құлқы мен 
əрекеттеріне ықпал ететін жəне биліктің қалыптасуы мен қызмет 
ету мəселелеріне қатысты əлеуметтік қатынастар, көзқарастар, 
принциптер, бағдарлар мен коммуникациялар əлемі. Билік — 
саясаттың негізі, өзегі жəне құралы. Саясат биліктің арқасында ғана 
жүзеге асып, қоғам өміріндегі ұйымдастырушы жəне бағыттаушы 
күшке айнала алады. Сонымен қатар саясат қоғамның саяси 
сферасындағы саясат субъектілерінің іс-əрекетін де қамтиды.



Саясат субъектілері болып мыналар табылады:

1. Жеке адам, 
индивид 

•  Саясат субъектісі ретінде көріну үшін индивид əлеуметтік белсенділік пен 
бостандық сияқты тұлғалық қасиеттерге ие болуы шарт жəне осы қасиеттер 
индивидке өз субъектілігін танытуға мүмкіндік береді. Индивид əлеуметтік 
белсенділігінің арқасында өз мүдделерін айқындап, оларды саяси сфераға 
бағыттайды, яғни саяси белсенді субъектіге айналады, ал бостандығы оның 
əрекетіне дербестік береді

2. Əлеуметтік 
топтар 

• адамдардың ассоциативті қоғамдастықтары, саяси қатынастардың ең тиімді 
əрекет етуші субъектісі. Əлеуметтік топтар көлеміне қарай (кіші, орташа, үлкен), 
ассоциациялардың тұрақтылығы мен ұзақтылығы, ТОП элементтері арасындағы 
байланыстың қарқындылығы мен əлсіздігі, ұйымдық құрылымы жəне т.б 
ерекшеліктері бойынша ажыратылады. Əлеуметтік топтарға мыналарды 
жатқызуға болады: таптар; дəрежелік, жыныстық жəне жас ерекшеліктік, 
этникалық, кəсіби жəне басқа топтар; мүдде бірлігіне байланысты пайда болатын 
тұрақты жəне уақытша ассоциациялар. Бірақ əлеуметтік топтар — біршама 
аморфты құрылым. Ұйым оның əрекетіне бірізділік пен тиімділік береді жəне 
осының арқасында əлеуметтік топ саясаттың субъектісіне айналадЫ



3. Мемлекеттік билік. Қоғам, мемлекет қалыптастырған басқару органы — 
саясаттың ең əрекетшіл субъектісі. Мемлекеттік билік мемлекеттің ішкі жəне 
сыртқы саясатын, əлеуметтік басымдылығын айқындап, ресурстарды бөліп, 
əлеуметтік өмірдің негізгі аспектілерін бақылайды. Осы негізде ол адамзаттың 
қоғамдық өмірінің нормаларын жасақтап, оны адамдар өміріне ендіреді жəне оның 
орындалуын бақылай отырып осы істерге қажетті мəжбүр ету функциясына иелік 
етеді. Өз мүдделерінің үстемдігін қамтамасыз ету үшін саяси қатынастардың 
субъектілеріне мемлекеттік биліктің қалыптасуы мен қызметіне ықпал тигізу өте 
маңызды. Саясат субъектілерінің мемлекеттік билікке өз ықпалын тигізуге 
талаптануы — саясаттың мəнді аспектісі.
4. Саяси элита. Бұл қоғамның ең саяси белсенді бөлігі. Оған саясатқа жəне саяси 
қызметке өздерін кəсіби түрде бағыштаған жəне осы іске өз күш-жігері мен 
уақытының басым бөлігін жұмсайтын адамдар кіреді. Əлеуметтік саяси элита 
біртекті емес, оған əр түрлі əлеуметтік топтардың əлеуметтік белсенді өкілдері 
кіреді. Бұқарадан саяси элитаны өте жоғары əлеуметтік жəне саяси белсенділігі, 
саяси іс-əрекетте пайдаланылатын форма, əдістер, құралдардың барлық 
ресурстарын қолдану арқылы саяси мəдениетті мазмұнды түрде игеруге талаптануы 
ерекшелеп тұрады. Мемлекеттік билік, оның саясаты, оны іске асырудағы 
жетістіктер мен сəтсіздіктер қоғамдағы саяси элиталардың күрес объектісі. 
Бұқарамен байланыс, оның саяси сезіміне көңіл бөлу, əлеуметтік жүріс-тұрысқа əсер 
ету — міне бұның бəрі саяси элитаның билік жолындағы күресінің құралдары 
болып табылады.



Саясаттың осындай ерекшеліктерін 
ескере отырып, М. Вебер былай деп 

жазады: "...саясат ұғымы кең 
мағыналы жəне дербес басшылық 
əрекеттердің барлық түрлерін 

қамтиды". Бұл фразадағы "...дербес 
басшылық əрекеттердің барлық 
түрлерін қамтиды" деген соңғы 

сөйлемге аса назар аударар болсақ, М. 
Вебердің пікірі бойынша саясаттың 

мəні дербес басшылық, дербес 
басқару дегенге саяды. Осы 

"дербестік" саясат субъектісіне тəн 
ерекшелік, себебі субъект өз саясатын 

өзі жасақтайды жəне оны жүзеге 
асыру мақсатында басшылық 

жасайды.



Саяси идеялар, теориялар, концепциялар саясат құрылымы мен 
саяси практиканың рационалды аспектілері болып саналады. Бұл 

рационалды аспект ғылыми білімдер жүйесі түрінде танылып 
көрінуі мүмкін. Осы білімдер негізінде бүкіл саясатты, оның 

барлық құрылымдық элементтерін, саясат субъектілерінің саяси 
мəдениетін көтеруде, олардың саяси жүріс-тұрысына саналы 

түрде ықпал етуде, қызмет атқарып отырған саяси мəдениетті 
демократияландыруда, демократияны кең көлемде 

институциаландыруды іске асыруда, институттардың, 
формалардың, жүріс- тұрыс акцияларының идеалды моделдерін 

анықтауда ұтымды пайдалануға болады жəне оларды саяси 
сфераға енгізу негізінде саясатты жəне оның құрылымдық 

элементтерін жетілдіре түсуге болады.



Саяси идея — шоғырланған 
(концентрацияланған) саяси ой. Ол, сонымен 

қатар практикада базалық саяси элемент ретінде 
іске асуыменде мəнді. Идея ұғымнан жоғары, 

өйткені идеяда ұғым нақтылықпен бірлікте көрініс 
табады деп Гегель жайдан-жай айтпаса керек. 
Міне, осы саяси нақтылықпен байланыс саяси 

идеяны саяси тəжірибенің шығармашылық 
элементі ететіндіктен саяси ойды саясаттың 

шығармашылық элементі деп есептеуге болады. 
Саяси идеяның саясат субъектілерінің өте кажетті 
мүдделерімен байланысы, сондай-ақ осы процесте 
идеяларды саяси іске асыру жəне реттеу процесі 
саяси идеяға күш, өміршеңдік, динамика береді.
Саяси идеяларды жүйелі түрде жасақтау саяси 
практиканың концептуалды негізін анықтауға 

мүмкіндік беретін, стратегиялық мақсатын 
анықтайтын, стратегияның тактикасын 

түйістіретін, бағындыратын саяси теориялар 
есебінен жүргізіледі.



 Саяси идеялар, теориялар, 
концепциялар саясат 

субъектілері ретіндегі 
адамдар санасын 

жандандырады жəне 
жеткілікті деңгейде 
олардың саяси жүріс-

тұрысқа ықпал етуші саяси 
көзқарастарының мəнді 
компоненттері ретінде 

көрінеді. К. Маркс 
айтқандай: "...теория 

бұқараны билеп ала 
салысымен-ақ, материалдық 

күшке айналады"


